ԱՄՓՈՓԱԹԵՐԹ
«Հրդեհների և դրանց հետևանքների պետական միասնական հաշվառման կանոնները սահմանելու մասին» ՀՀ կառավարության որոշման նախագծի

	1. ՀՀ ֆինանսների նախարարություն
	01/11-1/29297-2025

	
	26.12․2025թ․

	Առաջարկություններ և առարկություններ չկան։
	Ընդունվել է ի գիտություն։

	2. ՀՀ պաշտպանության  նախարարություն
	ՊՆ/510/15377-2025

	
	23․12․2025թ․

	1. Նախագծի ընդունման հիմնավորման 4-րդ կետը «Նախագծի ընդունման առնչությամբ այլ իրավական ակտերի նախագծերի ընդունման անհրաժեշտություն չի առաջանա» դրույթը համապատասխանեցնել նախագծի 2-րդ կետում «Շահագրգիռ նախարարություններին և գերատեսչություններին` սույն որոշումն ուժի մեջ մտնելուց հետո մեկամսյա ժամկետում գերատեսչական իրավական ակտերը համապատասխանեցնել սույն որոշման պահանջներին» դրույթին։
	Ընդունվել է։


	2. Նախագծի 2-րդ կետում «գերատեսչական իրավական ակտերը» բառերը փոխարինել «նորմատիվ իրավական ակտեր» բառերով,	
	Ընդունվել է։


	3. Հրդեհի հաշվառման քարտի և ձև 1-ի լրացման պահանջը մի շարք պետական մարմիններին վերապահելու նպատակահարմարությունը լրացուցիչ քննարկման կարիք ունի:
	Ընդունվել է։


	3. ՀՀ տարածքային կառավարման և ենթակառուցվածքների նախարարություն
	ԴԽ/15.2/44234-2025

	
	23․12․2025թ․

	Առաջարկություններ և առարկություններ չկան։
	Ընդունվել է ի գիտություն։

	4. ՀՀ առողջապահության նախարարություն
	ԱԱ/16/41445-2025

	
	19․12․2025թ․

	[bookmark: _Hlk219110800]1․ «2. ՀԻՄՆԱԿԱՆ ՀԱՍԿԱՑՈՒԹՅՈՒՆՆԵՐ» բաժնի 2-րդ կետը ձևակերպել հետևյալ բովանդակությամբ «հրդեհից զոհեր՝ համարվում են այն անձինք, ովքեր զոհվել են անմիջապես հրդեհի վայրում ստացած այրվածքներից, ծխից ստացված թունավորումներից և հրդեհի այլ գործոններից կամ հրդեհի վայրում վնասվածք ստանալուց հետո բժշկական կազմակերպություններում հիվանդանոցային պայմաններում բուժման ընթացքում, որը հաստատվում է իրավասու բժշկական կազմակերպությունների եզրակացության հիման վրա:
	Ընդունվել է։


	[bookmark: _Hlk219110887][bookmark: _Hlk219110839]2․ «2. ՀԻՄՆԱԿԱՆ ՀԱՍԿԱՑՈՒԹՅՈՒՆՆԵՐ» բաժնի 3-րդ կետը  խմբագրել հետևյալ բովանդակությամբ`«հրդեհից վնասվածքներ ստացած անձինք՝ այն մարդիկ, որոնք հրդեհի հետևանքով ստացել են այրվածքներ, ծխից թունավորումներ կամ մարմնական այլ վնասվածքներ և ստացել բժշկական միջամտություն: 
	Ընդունվել է։

	5. ՀՀ շրջակա միջավայրի նախարարություն
	1/17.1/14076-2025

	
	19․12․2025թ․

	1. Նախագծի հավելվածի 3-րդ կետի 1-ին ենթակետը «թունավորումները» բառից հետո լրացնել «բուսական աշխարհին պատճառված վնասները,» բառերով։
	Չի ընդունվել։
Նախագծի հավելվածի 3-րդ կետի 1-ին ենթակետում կիրառվում է «շրջակա միջավայրին հասցված վնասներ» ձևակերպումը, ինչը ենթադրում է հասկացության ավելի լայն շրջանակ։ Բուսական աշխարհին պատճառված վնասը համարվում է շրջակա միջավայրին հասցված վնաս, մինչդեռ շրջակա միջավայրին հասցված վնասը միշտ չէ, որ միայն բուսական աշխարհին է վերաբերում:

	2. Նախագծի հավելվածի 6-րդ կետում «գերատեսչություններից» բառը փոխարինել «գերատեսչությունների կողմից» բառերով, իսկ «նախաքննությամբ զբաղվող» բառերից հետո լրացնել «մարմիններից» բառը:
	Ընդունվել է։


	3. Նախագծի հավելվածի 9-րդ կետի 2-րդ մասում փակագծերի մեջ գրված «ջերմային» բառն ունի հստակեցման կարիք: 
	Ընդունվել է ի գիտություն։
Ջերմային ազդեցությամբ մշակումը ներառում է նյութերի, սովորաբար մետաղների և համաձուլվածքների վերահսկվող տաքացում և սառեցում՝ դրանց ֆիզիկական և մեխանիկական հատկությունները փոխելու համար, որը կատարվում է տաբեր եղանակներով, ինչպիսիք են օրինակ՝ թրծումը, կոփումը, չորացումը, եռացումը, ծխեցումը, հալեցումը, խանձումը և այլն։

	4. Նախագծի հավելվածի 11-րդ կետից հանել «ըստ անհրաժեշտության» բառերը, քանի որ համաձայն նշված կետի հրդեհի հաշվառման քարտը հանդիսանում է հրդեհի փաստը հավաստող փաստաթուղթ։
	Ընդունվել է։

	5. Նախագծի հավելվածի 14-րդ կետի 1-ին և 2-րդ ենթակետերից հանել «մինչև» բառը։
	Ընդունվել է։

	6. Նախագծի հավելվածի 15-րդ կետից հանել «հաշվի առնելով» բառերը։
	Ընդունվել է։

	6. ՀՀ էկոնոմիկայի նախարարություն
	01/29812-2025

	
	13.12.2025թ․

	Առաջարկություններ և առարկություններ չկան։
	Ընդունվել է ի գիտություն։

	7․ՀՀ քննչական կոմիտե
	01/22/471604-2025

	
	26.12.2025թ․

	Առաջարկություններ և առարկություններ չկան։
	Ընդունվել է ի գիտություն։

	[bookmark: _Hlk218672493]8․ ՀՀ ազգային անվտանգության ծառայություն
	11/1676

	
	23.12.2025թ․

	Առաջարկություններ և առարկություններ չկան։
	Ընդունվել է ի գիտություն։

	9. ՀՀ վարչապետի աշխատակազմի 
տեսչական մարմինների աշխատանքների
համակարգման գրասենյակ
	//41437-2025

	
	19.12.2025թ․

	Առաջարկություններ և առարկություններ չկան։
	Ընդունվել է ի գիտություն։

	10․ՀՀ վիճակագրական կոմիտե
	ՎԿ/2-04/4606-2025

	
	16.12.2025թ․

	Նախագծի Ձև 1-ի «Հասցված վնասներ» սյունակներում առանձին ներառել «անկված կենդանիներ» և «վիրավորված կենդանիներ» լրացուցիչ սյունակներ «Հրդեհի հաշվառման քարտ» Ձև 2-ում ներառված տվյալների հետ համապատասխանեցման նպատակով։
	Ընդունվել է։

	11. ՀՀ քաղաքացիական ավիացիայի կոմիտե
	1.1/5.4/5704-2025

	
	16.12.2025թ․

	Առաջարկություններ և առարկություններ չկան։
	Ընդունվել է ի գիտություն։

	12. ՀՀ արդարադատության նախարարություն
	/27.2.1/5424-2026

	
	12․02․2026թ․

	1․«Հրդեհների և դրանց հետևանքների պետական միասնական հաշվառման կանոնները հաստատելու մասին» ՀՀ կառավարության որոշման նախագծի (այսուհետ՝ նախագիծ) անվանման մեջ «2025» թիվն անհրաժեշտ է փոխարինել «2026» թվով, իսկ Նախագծի հավելվածի անվանման մեջ անհրաժեշտ է նշել որոշման բնույթը։
	Ընդունվել է։

	2. Նախագծի 2-րդ կետի համաձայն՝ Շահագրգիռ նախարարություններին և գերատեսչություններին հանձնարարվում է` սույն որոշումն ուժի մեջ մտնելուց հետո՝ երկամսյա ժամկետում, ենթաօրենսդրական իրավական ակտերը համապատասխանեցնել սույն որոշման պահանջներին:  Այս առումով հայտնում ենք, որ իրավական ակտով տրվող հանձնարարականները պետք է լինեն հստակ, մասնավորապես՝ անհրաժեշտ է հստակ սահմանել սուբյեկտների այն շրջանակը, որոնց ուղղված է հանձնարարականը:
	Ընդունվել է:


	3. Միաժամանակ, հավելվածի 3-րդ կետի 1-ին ենթակետում սահմանվում է «հրդեհի հետևանքներ» հասկացությունը: Հարկ ենք համարում նշել, որ տեքստում բառերի նման հաջորդականությամբ հասկացություն չի կիրառվում, ուստի վերոնշյալ ենթակետում նշված հասկացությունն անհրաժեշտ է խմբագրել՝ համապատասխանեցնելով տեքստում կիրառվող հասկացություններին կամ հանել, եթե նման հասկացություններ չեն կիրառվում տեքստում: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 15-րդ հոդվածի պահանջներից, համաձայն որոնց՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ: Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
Նույն դիտողությունը վերաբերում է նաև 3-րդ կետի 3-րդ, 4-րդ և 7-րդ ենթակետերին։
	Ընդունվել է։

	4․Նախագծի հավելվածի 4-րդ կետի համաձայն․ «Հրդեհների և դրանց հետևանքների պետական հաշվառումն իրականացնում է Հայաստանի Հանրապետության ներքին գործերի նախարարության փրկարար ծառայությունը (այսուհետ՝ Փրկարար ծառայություն)՝ իրավասու գերատեսչություններից ստացված տվյալների համաձայն:»։
Հավելվածի 6-րդ կետի համաձայն․ «Հրդեհների վերաբերյալ շահագրգիռ գերատեսչությունների կողմից տրամադրվող տեղեկատվությունը Փրկարար ծառայությունը յուրաքանչյուր ամիս ամփոփում և տվյալների ճշգրտման նպատակով համեմատում է նախաքննություն իրականացնող մարմիններից (հրդեհի փաստը և դրա առաջացման պատճառները արձանագրելու նպատակով), առողջապահական ոլորտի լիազոր մարմիններից (հրդեհից զոհված կամ վնասվածք ստացած անձանց վերաբերյալ) և ապահովագրական ընկերություններից (հրդեհներից հասցված վնասի չափի վերաբերյալ) ստացված տեղեկատվության հետ:»։
Այս առումով հայտնում ենք, որ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ համաձայն «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջների: Այնինչ, տեքստում օգտագործում են «իրավասու գերատեսչություններ» և «շահագրգիռ գերատեսչություններ» հասկացությունները։ Ուստի գտնում ենք, որ իրավական ակտում միևնույն միտքն արտահայտելիս պետք է կիրառվեն  միևնույն բառերը։ 
Հարկ է նշել նաև, որ նախաքննություն իրականացնող մարմինները և ապահովագրական ընկերությունները չեն համարվում գերատեսչություններ։ Հետևապես, առաջարկում ենք «իրավասու գերատեսչություններից» և «շահագրգիռ գերատեսչությունների» բառերը խմբագրել, մասնավորապես՝ առաջարկում ենք կիրառել «իրավասու մարմիններ» բառերը։ 
Միաժամանակ, անհրաժեշտ է պարզաբանել նաև, թե որոնք են առողջապահական ոլորտի լիազոր մարմինները։ Այդ առումով հարկ է նկատի ունենալ, որ առողջապահական ոլորտի լիազոր մարմին է համարվում ՀՀ առողջապահության նախարարությունը։ Ուստի անհրաժեշտ է ճշտել հրդեհից զոհված կամ վնասվածք ստացած անձանց վերաբերյալ տեղեկատվությունը ՀՀ առողջապահության նախարարությունն է տալիս, թե առողջապահական կազմակերպությունները (հիվանդանոցները)։
Վերոգրյալի համատեքստում անհրաժեշտ է խմբագրել նախագծի հավելվածի ամբողջ տեքստը։
	Ընդունվել է։




















Միաժամանակ, սույն նախագծի հավելվածի 11-րդ կետում սահմանվում է, որ հրդեհից զոհերի և հրդեհից վնասվածքներ ստացած անձանց հաշվառումն իրականացվում է բժշկական կազմակերպություններից ստացված տեղեկությունների հիման վրա: 


	5․Նախագծի հավելվածի 5-րդ կետում անհրաժեշտ է նշել, թե ում կողմից են տվյալները ներկայացվում Փրկարար ծառայություն։
	Ընդունվել է։

	6․Նախագծի հավելվածի 9-րդ կետի 7-րդ ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները։
Միաժամանակ, նույն կետի 10-րդ ենթակետի համաձայն պաշտոնական հաշվառման ենթակա չեն «վերահսկվող այլ այրումներ»։ Այդ առումով հայտնում ենք, որ նշված ձևակերպումը որոշակի չէ, ուստի դրույթն անհրաժեշտ է խմբագրել՝ հստակեցնելով, թե որոնք են «վերահսկվող այլ այրման» դեպքերը։
	Ընդունվել է։

	7․Նախագծի հավելվածի 10-րդ կետում «9-րդ կետի 10-րդ ենթակետերով թվարկված հրդեհների դեպքերը ենթակա են հաշվառման այն դեպքում, երբ տվյալ հրդեհը» բառերն անհրաժեշտ է փոխարինել «9-րդ կետում թվարկված հրդեհների բոլոր դեպքերը ենթակա են հաշվառման, եթե հրդեհը» բառերով։
	Ընդունվել է։

	8․ Նախագծի հավելվածի 11-րդ կետի համաձայն․ «Հրդեհի փաստը հավաստող փաստաթուղթը հրդեհի հաշվառման քարտն է (Ձև 2), որը կազմվում է Փրկարար ծառայության կողմից հրդեհի վերաբերյալ ստացված տեղեկատվության հիման վրա՝ ըստ անհրաժեշտության 10 օրվա ընթացքում:»։ 
Այդ առումով հարկ է նկատի ունենալ հավելվածի 7-րդ կետի պահանջները, որում հստակ նշված են, թե որ հրդեհներն են ենթակա պաշտոնական հաշվառման։ Հետևապես, գտնում ենք, որ պաշտոնական հաշվառված բոլոր հրդեհների վերաբերյալ պետք է տրվի հաշվառման քարտ, այլ ոչ թե ըստ անհրաժեշտության։ Ուստի վերոնշյալ դրույթն անհրաժեշտ է վերանայել և խմբագրել։ 
	Ընդունվել է։

	9․Նախագծի հավելվածի 15-րդ կետում «իրավաբանական անձանց կողմից տրված տեղեկանքների» և «կազմակերպության ղեկավարության» հասկացություններն անհրաժեշտ է միավորել մեկ հասկացությունում՝ նկատի ունենալով, որ իրավաբանական անձինք կազմակերպություններ են և հիմնականում կազմակերպության ղեկավարն է տալիս տեղեկանքներ և գրավոր հայտարարություններ։
	Ընդունվել է։

	13. ՀՀ վարչապետի աշխատակազմի պետաիրավական վարչություն
	02/10.36/11442-2026

	
	06.04.2026թ․

	1. Նախագծի 4-րդ կետի համաձայն՝ հաշվառումն իրականացնում է Հայաստանի Հանրապետության ներքին գործերի նախարարության փրկարար ծառայությունը, այդ թվում՝ իրավասու մարմիններից ստացված տեղեկությունների հիման վրա: Մինչդեռ, մեր գնահատմամբ, անհարկի է Փրկարար ծառայության պատկանելիությունը Ներքին գործերի նախարարությանը մատնանշելը:
	1․ Ընդունվել է:


	2. Նախագծի 5-րդ կետի համաձայն՝ մինչև յուրաքանչյուր ամսվա 10-ը նախորդ ամսվա ընթացքում գրանցված հրդեհների վերաբերյալ տեղեկությունները իրավասու մարմինները ներկայացնում են Փրկարար ծառայություն՝ համաձայն Ձև 1-ի: Ձև 1-ի կարգավորումներից բխում է, որ նշված տեղեկությունները ներկայացնող իրավասու մարմիններ են համարվում, այդ թվում, նախաքննության մարմինները: Մինչդեռ, նախագծային կարգավորումներից պարզ չէ, թե նախաքննության մարմինները, որ փուլում գտնվող վարույթների առնչությամբ են պարտավոր ներկայացնել նշված տեղեկությունները՝ հաշվի առնելով, որ ներկայացվող տեղեկությունների ծավալի մեջ մտնող որոշ փաստեր հնարավոր կլինի ներկայացնել համապատասխան վարութային գործողություններ իրականացնելուց հետո միայն:
	2․ Ընդունվել է։

	3. Նախագծի 6-րդ կետի համաձայն՝ Փրկարար ծառայությունը յուրաքանչյուր ամիս ամփոփում է հրդեհների վերաբերյալ իրավասու մարմինների կողմից տրամադրված տեղեկությունները և տվյալների ճշգրտման նպատակով դրանք համեմատում է նախաքննություն իրականացնող մարմիններից (հրդեհի փաստը և դրա առաջացման պատճառները արձանագրելու նպատակով), բժշկական կազմակերպություններից (հրդեհից զոհերի կամ հրդեհից վնասվածքներ ստացած անձանց վերաբերյալ) և ապահովագրական ընկերություններից (հրդեհներից հասցված վնասի չափի վերաբերյալ) ստացված տեղեկատվության հետ: Մինչդեռ, նախագծով բացահայտված չեն Փրկարար ծառայության կողմից ձեռնարկվող քայլերն այն դեպքերում, երբ, օրինակ, ներկայացված տվյալներում առկա են անհամապատասխանություններ:
	3․ Ընդունվել է։


	4. Նախագծի 8-րդ կետի համաձայն՝ պաշտպանության և ազգային անվտանգության բնագավառներում լիազորված պետական կառավարման մարմինների օբյեկտներում, մետրոպոլիտենի, երկաթգծի շարժակազմերում և օդային տրանսպորտում, անտառներում, ստորգետնյա հանքերում տեղի ունեցած հրդեհները հաշվառվում են տվյալ բնագավառում լիազորված պետական կառավարման մարմնի, կազմակերպության կողմից և կարգի 5-րդ կետի համաձայն տրամադրվում են Փրկարար ծառայությանը: Առաջին հերթին, պարզ չէ, թե ինչ հանգամանքով է պայմանավորված առանձին մարմինների մասով նման տարբերակված մոտեցումը: Միևնույն ժամանակ, հաշվի առնելով, որ նախագծային կարգավորումներով բացահայտված չէ, թե ի վերջո իրենից ինչ է ներկայացնում հրդեհների հաշվառումը՝ պարզ չէ, թե նշված մարմիններն ինչ գործողություններ են իրականացնելու՝ որպես հաշվառում: Մասնավորապես, օրինակ, արդյոք նշվածը ենթադրելու է Ձև 2-ով նախատեսված ցանկերի ձևավորումը կամ հրդեհների հաշվառման քարտի ձևավորումը, թե այլ գործողություն:
	[bookmark: _GoBack]4․ Ընդունվել է։


	5. Հավելվածի 9-րդ կետով նախատեսվում են այն հրդեհները, որոնք հաշվառման ենթակա չեն: Մինչդեռ, դրանց շարքում առկա են այնպիսիք, որոնք ընդհանրապես հրդեհներ չեն կարող դիտարկվել՝ հաշվի առնելով «Հրդեհային անվտանգության մասին» օրենքի 3-րդ հոդվածի 1-ին մասի «բ» կետով տրված հրդեհի բնորոշումը (օրինակ՝ 3-4-րդ կետեր):
	5․ Ընդունվել է։


	6. Հավելվածի 4-րդ գլխով կարգավորվում է հրդեհի հետևանքով վնասված նյութական արժեքների հաշվառումը։ Ըստ էության, նշված գլխով սահմանվել են նորմեր, որոնց հիմնական նպատակը հրդեհների խմբավորումն է։ Մինչդեռ նման դասակարգման նպատակը և դրա հետագա գործնական նշանակությունը պարզ չէ:  
	6․ Ընդունվել է։


	14. ՀՀ վարչապետի աշխատակազմի իրավաբանական վարչություն
	02/10.36/11442-2026

	
	06.04․2026թ․

	1.  Հաշվի առնելով, որ «Հրդեհային անվտանգության մասին» օրենքի 10-րդ հոդվածով Կառավարությանը իրավասություն է վերապահվում սահմանելու հաշվառման ենթակա հրդեհները, գտնում ենք, որ նախագծի 9-րդ կետով նախատեսված կարգավորումը սույն կարգի կարգավորման առարկա չի կարող լինել։
	1․ Ընդունվել է։


	2.  Խնդրահարույց են նախաքննության մարմինների կողմից նախագծի 5-րդ կետով նախատեսված տեղեկությունների ներկայացման ժամկետները՝ հաշվի առնելով, որ որոշ տեղեկությունների տրամադրումը հնարավոր կլինի միայն նախատեսված վարութային գործողությունների ավարտից հետո:
	2․ Ընդունվել է։


	3.  Հավելվածի 16-րդ կետով նախատեսվում է նյութական վնասի հավաստի տվյալների բացակայության դեպքում վնասը որոշելու մեխանիզմ, ինչը, գտնում ենք, դուրս է լիազորող նորմի շրջանակներից:
	3․ Ընդունվել է։




ՀՀ ներքին գործերի նախարարություն

